
YARMARKALARIN BAZAR   İNFRATSTRUKTURUNDA ROLU
 “İnfrastruktur” məhfumu iqtisadi təhlildə ilk dəfə silahlı qüvvələrin həyat qabiliyyətini təmin edən obyekt və qurguları gostərmək üçün istifadə olunmuşdur.
  Bir sıra müəlliflər insfrastrukturun əsas vəzifəsinin istehsala və əhaliyə xidmət etmək, qulluq göstərmək olduğunu hesab edərək, infrasturkturu bütün xidmət sistemi kimi təyin edir.
  Digərləri infrastrukturu yalnız sənayeyə xidmət sistemi kimi başa düşür, onun təyinatını istehsal üçün ümumi şəraitin yaradılmasında, əsas istehsalın fəaliyyətinin təmin edilməsində görürlər.
 Belə bir baxış da mövcuddur ki, infrastruktur sənaye müəssisələrinin uğurlu fəaliyyəti üçün lazımi maddi-texniki bazanı təmin edən obyekt və qurğular şəklində olan yığılmış maddi sərvətdir ki, milli sərvətin bir hissəsi kimi maneəsiz fəaliyyət sahəsini təmin etməlidir.
 İnfrastruktur istənilən bütöv sistemin zəruri tərkib hissəsidir.O iqtisadi və ya siyasi həyatın ümumi quruluşunun tabeli, köməkçi səciyyəsi olub, iqtisadi və ya   siyasi sistemin bütövlükdə normal təsərrüfat fəaliyyətini təmin edən tərkib hissəsidir.
 Hazırda istehsala xidmət göstərən istehsal infrastrukturunu, fəaliyyəti şəxsi tələbatların ödənilməsinə, əhalinin həyat fəaliyyətinin və intellektual inkişafının təmin edilməsinə yönümlənmiş xidmət sahəsi obyektlərinin cəmindən ibarət sosial infrastrukturu, həmçinin bazar infrastrukturu fərqləndirirlər.
  Yarmarka sözünün alman dilində hərfi tərcüməsi  hər il keçirilən bazar  deməkdir.Öz mahiyyətinə görə topdansatış ticarəti forması olan yarmarkalarınŞ göründüyü kimi, əsas fərqləndirici xüsusiyyəti onların müəyyən dövrdən bir, həftədə və yaxud ildə bir neçə dəfə keçirilməsidir.Birjadan fərqli olaraq, yarmarkada alqi-satğı əməliyyatında alıcılar və satıcılar ya bilavasitə özləri iştirak edirlər, ya da ki, bura öz səlahiyyətli nümayəndələrini göndərirlər.

Yarmarkalar zəngin ən-ənələrə malik, iqtisadi əməkdaşlıgın qədim fərmalarından biridir. Yarmarkaların ən ilkin fərmaları antik dövrlərdə Finikiyada, Misirdə bəsit şəkildə mövcud olmuşdu. Avropada ilk beynəlxalq yarmarka 629-cu ildə Frank dövlətində təşkil olunmuşdur.Xalq yürüşləri və Hindistana dəniz yolunun kəşf olunması dövrü yarmarkaların sonrakı inkişafına təkan verdi.
Yarmarkalarda bağlanılan ticarət sövdələşmələrinin həcmi heç də kiçik olmur.Müasir dövrdə ölkə daxilində baş verən ticarət əməliyyatlarında yarmarkaların rolu xeyli azalsa da beynəlxalq münasibətlərdə onlar hələ öz əhəmiyyətlərini müəyyən dərəcədə qoruyub saxlaya bilmişlər.Bu baxımdan beynəlxalq yarmarkaların hal hazırda bir neçə növü fəaliyyət göstərir.Bunlara daxildir: universal yarmarkalar, çoxsahəli yarmarkalar, ixtisaslaşdırılmış yarmarkalar və s.
  Beynəlxalq yarmarkaların işini daha yaxşı təşkil etmək və olkələrarası əmtəə mübadiləsini inkişaf etdirmək məqsədi ilə 1925-ci ildə Parisdə Beynəlxalq Yarmarkalar İttifaqi yaradılmışdır.
  Beynəlxalq ticarətin inkişafına və sənaye inqilabına yardım etmiş coğrafi kəşflər nəticəsində ticarət kütləsinin əhəmiyyətlidərəcədə artması və ticarət texnikasının yüksəlməsi kənkret sövdələşmə predmetləri nümayiş olunan ticarət yarmarkalarının genişlənməsi və onların müasir nümunələr və ekspanatlar yarmarka və sərgilərin əsası olmasını təmin etdi.Bu yarmarkalarda əməliyyatlar təqdim olunmuş nümunələr və ekspanatlara görə aparılır, alınmış mallar isə alıcılara yarmarka bağlandiqdan sonra çatdırılırdı.
Bazar infrastrukturu əsasən aşağıdakı vəzifələri yerinə yetirir:
· bazar subyektlərinin iqtisadi maraqlarının reallaşdırılmasının asanlaşdırılması;
· iqtisadiyyatın ayrı-ayrı subyektlərinin və fəaliyyət növlərinin ixtisaslaşdırılması əsasında, bazar subyektlərinin operativliyini və səmərəliyini yüksəltmək;
· hüquqi və iqtisadi nəzarətin, işgüzar praktikanın dövlət və ictimai tənzimlənməsini asanlaşdırmaq;
· bazar münasibətlərinin təşkilinin rəsmiləşdirilməsi.
Bazar infrastrukturu yaradıarkən hər şeydən əvvəl, bu təsisatların fərmalaşması üçün hüquqi baza hazırlanır, onların fəaliyyətinə qanunvericiliklə nəzarət edilir. Və bazar münasibətlərinin inkişaf etdiyi ölkələrin təcrübəsi sübut edir ki, dövlət bazarın tənzimlənməsinə təsir göstərə bilər və göstərir.
    

